
NOTA PUNT "I/A" 

minn: Segretarjat Ġenerali tal-Kunsill 

lil: Kumitat tar-Rappreżentanti Permanenti (Parti 2)/Kunsill 

Suġġett: Direttiva tal-Kunsill li temenda d-Direttiva 2011/16/UE dwar il-kooperazzjoni 
amministrattiva fil-qasam tat-tassazzjoni ("DAC9") 

- Adozzjoni tal-att leġiżlattiv 
 

1. Fit-28 ta' Ottubru 2024, il-Kummissjoni Ewropea ħarġet proposta għal Direttiva tal-Kunsill li 

temenda d-Direttiva 2011/16/UE dwar il-kooperazzjoni amministrattiva fil-qasam tat-

tassazzjoni ("DAC9")1. 

2. L-objettiv ewlieni ta' din il-proposta leġiżlattiva huwa li jibdew jitħaddmu d-dispożizzjonijiet 

speċifiċi tad-Direttiva tal-Kunsill 2022/2523/UE tal-15 ta' Diċembru 2022 dwar l-iżgurar ta' 

livell minimu globali ta' tassazzjoni għal gruppi ta' intrapriżi multinazzjonali u gruppi 

domestiċi fuq skala kbira fl-Unjoni2 (id-Direttiva dwar it-Tieni Pilastru). B'mod partikolari, 

dan jikkonċerna l-Artikolu 44 tad-Direttiva dwar it-Tieni Pilastru, li jistipula obbligu għall-

entitajiet dikjaranti ta' gruppi ta' intrapriżi multinazzjonali u gruppi domestiċi fuq skala kbira 

biex jippreżentaw id-dikjarazzjoni ta' informazzjoni dwar it-taxxa kumplimentari (TTIR). It-

TTIR għandha tiġi ppreżentata bl-użu ta' mudell standardizzat. 

  

                                                 
1  Dok. ST 15004/24 + ADD1. 
2  ĠU L 328, 22.12.2022, p. 1–58 ELI: http://data.europa.eu/eli/dir/2022/2523/oj. 

3. Dan l-objettiv ser jintlaħaq permezz tad-Direttiva tal-Kunsill li temenda d-Direttiva 

2011/16/UE dwar il-kooperazzjoni amministrattiva fil-qasam tat-tassazzjoni ("DAC9"), b'dan 

li ġej: 

a) l-istabbiliment tal-formola standard tat-TTIR li għandha tiġi ppreżentata, u 

b) li d-Direttiva 2011/16/UE tiġi ssupplimentata b'dispożizzjonijiet li jistabbilixxu qafas 

biex jiġi ffaċilitat l-iskambju tat-TTIR bejn l-awtoritajiet tat-taxxa tal-Istati Membri. 

4. Wara ħidma preparatorja,3 il-Kunsill (ECOFIN), fil-laqgħa tiegħu tal-11 ta' Marzu 2025, 

laħaq qbil politiku dwar it-test tal-abbozz ta' Direttiva4, bil-ħsieb tal-adozzjoni tad-Direttiva, 

soġġett għal reviżjoni mill-ġuristi lingwisti. 

5. Id-dikjarazzjoni mill-Kunsill u d-dikjarazzjoni mill-Kummissjoni ddaħħlu fil-minuti ta' dik il-

laqgħa tal-Kunsill.5 

6. L-opinjoni tal-Parlament Ewropew dwar din il-proposta leġiżlattiva ġiet adottata fit-

12 ta' Frar 2025.6 L-opinjoni tal-Kumitat Ekonomiku u Soċjali Ewropew ħarġet fis-

26 ta' Frar 2025.7 

7. Il-Kumitat tar-Rappreżentanti Permanenti huwa għalhekk mistieden jissuġġerixxi li l-Kunsill 

jadotta, bħala punt "A" fuq l-aġenda ta' laqgħa li jmiss, l-att leġiżlattiv li ġej, kif iffinalizzat 

mill-ġuristi lingwisti: 

- Id-Direttiva tal-Kunsill li temenda d-Direttiva 2011/16/UE dwar il-kooperazzjoni 

amministrattiva fil-qasam tat-tassazzjoni, li tinsab fid-dokument 6963/25 ECOFIN 267 

FISC 60. 

 

 

                                                 
3  Dok. ST 6760/25 + ADD1. 
4  Dok. ST 6845/25. 
5  Dok. 7009/25, paġna 3, punt 4 u l-Anness. 
6  P10_TA(2025)0013 (ara wkoll id-dok. ST 5822/25). 
7  Dok. ST 6949/25. 

